
GOUVÈNÈ CUOMO ANONSE YON BOURAD LAJAN $35 MILYON POU KONTE ONEIDA KA KONTINYE AK 

PWOGRÈ NAN DEVLOPMAN NANOTEKNOLOJI MARCY  

 

Bourad Lajan Ogmante Kapasite Rezo Egou Konte a pou Sipòte Pak Biznis NanoCenter a Ki Pral Kreye 

Opòtinite Ekonomik Enpòtan nan Rejyon an. 

 

Gouvènè Andrew M. Cuomo jodi a te anonse pwogrè ap kontinye nan devlopman Marcy NanoCenter ak 

apwobasyon bourad lajan bon mache pou Konte Oneida pou amelyore enfrastrikti ki esansyèl pou kreye 

nouvo opòtinite ekonomik pou rejyon an. Pou sipòte pwojè a, Konsèy Direksyon New York State 

Environmental Facilities Corp. (EFD) te apwouve yon prè $17,5 milyon san enterè, ansanm ak yon prè 

$17,5 milyon ak fèb to enterè pou Konte Oneida ka kòmanse travay pou ranfòse ak amelyore rezo 

ranmasaj egou konte a epi ogmante kapasite jeneral rezo a. 

 

“Amelyorasyon rezo dlo sal Konte Oneida a esansyèl pou sipòte devlopman Marcy NanoCenter, ki pral 

pote plizyè milye dyòb byen peye nan rejyon an,” te deklare Gouvènè Cuomo. “Ak bourad lajan Eta sa, 

Konte a ka agrandi epi ranfòse enfrastrikti esansyèl li bezwen pou akomode lòt devlopman nan sektè 

prive a. Nou kontan bay sipò patenè lokal nou yo bezwen an pou kreye nouvo opòtinite ekonomik pou 

Nouyòkè epi fè kominote yo pi solid pou lavni.” 

 

Egzekitif Konte Oneida, Anthony J. Picente, Jr., te di konsa, “Se pi gwo pwojè enfrastrikti ki genyen nan 

istwa Konte Oneida. Bourad lajan sa vini nan yon moman enpòtan pandan n ap kontinye prepare pou 

Nano Utica epi fè emèje sektè nanoteknoloji revolisyonè nou an. Nou remèsye Gouvènè Cuomo ak 

Prezidan EFC a, Matt Driscoll, pou lidèchip yo nan apwobasyon bourad lajan sa. Nou kontinye envesti 

nan fiti kominote nou an epi jodi a se yon lòt pa nan bon direksyon an.” 

 

Prè sou twa rive senk lane yo ki apwouve jodi a pral epaye konte a $395.000 sou sa li ta pral peye pou 

prete lajan pou tèt pa l.  

 

Pwojè sa pral ogmante tou kapasite prensipal estasyon ponpaj konte a pou transmèt plis likid nan Izin 

Kontwol Polisyon Dlo Konte Oneida a. Sa, bòt kote pa l, pral plis pase double kapasite izin lan epi 

diminye anpil chans pou egou debòde nan Mohawk River pandan peryòd move tan. 

EFC te prete Konte Oneida lajan bon mache pou diminye kantite dlo lapli kap antre nan rezo ranmasaj 

egou a. Nan nouvo faz sa, modènizasyon nan izin tretman dlo sal la pral ogmante kapasite jeneral izin 

lan epi amelyore kalite dlo a nan fen pwosesis tretman dlo sal la. 

 

“Modènizasyon 400 ak tè pak biznis Marcy NanoCenter a pou bal stati tou pare a se youn nan pi wo 

priyorite Gouvènè Cuomo,” te deklare Prezidan ak Direktè Egzekitif EFC a, Matthew Driscoll. “Pwojè sa 

se youn nan pakèt amelyorasyon dlo sal Konte Oneida ap fè pou elimine debòdman egou konbine epi 

pou ogmante kapasite rezo a pou tretman. Pwojè a esansyèl pou devlopman Marcy NanoCenter paske 

devlopman an pa ka fèt nan sitiyasyon rezo Oneida ye jodi a si kapasite li pa ogmante.” 

 

Senatè Joseph A. Griffo te di konsa, “Nou kontan anpil pou n vini nouvo sant nanoteknoloji eta a, men 

agrandisman enfrastritik nou an pou reponn ak demann ki genyen tap enposib san èd Environmental 

Facilities Corp. eta a. Mwen kontan ajans lan founi de prè sa yo ki pral ede Konte Oneida agrandi 

kapasite izin tretman dlo sal li a– epi fè kontribiyab lokal yo ekonomize $400.000 nan pwosesis la. Mwen 

remèsye Gouvènè Cuomo pou lidèchip san rete li pandan nou kontinye ap travay pou devlope pizyè 

milye bon jan kalite dyòb nan Mohawk Valley.” 

 

“Pwojè sa pa sèlman bay yon gwo boustè nan enfrastrikti solid ki deja egziste nan Marcy NanoCenter a, 

men li se tou yon envestisman majè pou fiti ekonomik rejyon Mohawk Valley a,” te deklare Manm 

Asanble Anthony Brindisi. “Pandan plizyè lane, dlo egou te debòde nan Mohawk River a, epi korije 

pwoblèm majè sa pral pèmèt devlopman fèt nan Marcy NanoCenter, ansanm ak lòt pwojè ki pral pote 

bon dyòb nan rejyon nou an.” 

 

Sipèvizè Vil Marcy, Brian Scala, te di konsa:  Marcy NanoCenter se yon pwojè ki pral transfòme nan yon 

mannyè fondamantal ekonomi lokal nou an – sa ki pral kreye plizyè milye dyòb epi pozisyone rejyon nou 

an kòm yon gwo jwè nan endistri nano wot teknoloji a. Modènizasyon rezo egou Konte a enpòtan anpil 

nan fè sa rive, epi mwen kontan anpil Eta a ap angaje l pou bay bourad lajan pou amelyorasyon 

enfrastrikti esansyèl sa yo. Gouvènè Cuomo se yon gwo sipòtè efò kap fèt pou devlope ekonomi lokal 

nou an, epi mwen kontan anpil pou wè faz espesyal sa nan pwojè NanoCenter a ap vanse.” 

 

Majistra Utica, Robert M. Palmieri, te di konsa:  “Pwojè enfrastrikti istorik sa esansyèl pou devlopman 

toupatou fabrikasyon wot teknoloji pandan Nano Utica ap vanse. Vil Utica remèsye Gouvènè Cuomo ak 

Prezidan EFC a, Matthew Driscoll, pou asistans ak lidèchip yo. 

 

Devlopman Marcy NanoCenter sipoze kreye plizyè milye nouvo dyòb byen peye. Pwojè sa makonnen ak 

envestisman Eta New York ap fè nan konstriksyon yon sant teknoloji mondyal ki chita sou endistri 

semikondiktè ak nano-elektwonik, ansanm ak sou inisyativ teknoloji pwòp, tankou LED ak fabrikasyon 

R&D fotovòltayik.  

 

Konte Oneida ap fonksyone Oneida County Sewer District lan epi posede apeprè 45 mayl nan pransipal 

egou entèseptè rezo a, Sauquoit Creek Pump Station, Barnes Avenue Pumping Station, ak izin tretman 

dlo sal 48 milyon galon chak jou ki egziste deja a. Gen antou 15 minisipalite nan distri rezo egou a epi 

minisipalite sa yo posede epi ap fè fonksyone yon total 220 egou pou kòlèk nan limit vil yo. 

